ll-moralita pubblika

Fl-omelija li ghamel fl-okkazjoni tal-festa ta’ San Gwann Battista li saret fix-Xewkija nhar
il-Hadd 24 ta’ Gunju 2012, I-Isqof Mario Grech tkellem dwar il-moralita pubblika.

“L-gharfien u t-tishih tal-moralita pubblika ghandu jkun wiehed mill-programmi politici
ewlenin tas-socjeta taghna! Frott tal-kurrent tal-hsieb li jsostni li I-hajja pubblika ma
ghandhiex x'tagsam mal-morali, ged tikber il-gasma bejn morali privata u dik pubblika.
Dan l-orjentament huwa riskjuz hafna: ma nixtghux nibnu fis-sod il-gafas socjali
minghajr pedament etiku.

Il-hajja pubblika hija nisga ta’ relazzjonijiet umani u ghaldagstant ghandna dimensjoni
morali. Billi I-etika pubblika tolgot |-aspetti pubbli¢i tal-hajja umana, aktar ma t-temi
pubbilici jkunu kbar, aktar jitolbu valutazzjoni morali serja!

Meta |-moralita pubblika hija marida aktar hemm lok ghal malpractice, ingustizzji u
korruzzjoni mill-amministrazzjoni pubblika. ll-moralita pubblika ma torbotx biss li min hu
fl-awtorita pubblika imma wkoll li¢-Cittadin. Huwa fatt li xi drabi huwa ¢-cittadin li jinbex
biex ikun hemm imgiba pubblika korrotta! Sfortunatament il-klijentelizmu fil-hajja
pubblika kien u ghadu jezisti! Hemm kazi fejn tinduna li dak li jghodd mhux x'taf imma lil
min taf! Sfortunatament kemm fis-saff ta’ fuq kif ukoll fil-livell ta’ isfel, hemm min huwa
kuntent f'din is-sistema.

Prin¢ipju baziku tal-moralita pubblika huwa r-rispett tad-drittijiet fundamentali tal-
bniedem. Meta fis-soéjeta taghna dawn id-drittijiet huma mharsa, ikollna ingas grati,
glied u mibeghda bejnietna! Fost dawn id-drittijiet insemmi d-dritt ghax xoghol. Peress i
hawn min jahseb li x-xoghol huwa karita, mhux biss ghad ghandna “tallaba” tax-xoghol
izda hemm ukoll min, minhabba I-prekarjeta tax-xoghol, anke meta d-drittijiet tieghu
mhumiex rikonoxxuti, jibga' b'fommu mitbuq ghax jibza’ li jitkecéa.

Il-gustizzja socjali taghmel parti mill-moralita pubblika. It-tgassim tal-gid ghandu jsir
b’'mod gust bejn kulhadd. Ma tkunx sistema socjali tajba jekk min ghandu jitkattarlu u
min ma ghandux jibga’' b’'idejh vojta! Socjeta b'sinsla morali soda tara li I-fqir u z-zghir
ikunu diskriminati b’'mod pozittiv. Imma mbaghad mhux sew li jkun hemm min jabbuza
mis-servizzi socjali, bhal fil-kaz ta’ min jirtira mix-xoghol gabel iz-zmien (boarded out)
b’certifikati foloz!

II-moralita pubblika hija boxxla tajba ghall-gbir tat-taxxi. Hija sistema gusta jekk it-taxxa
tkun proporzjonata ghad-dhul li jkollu ¢-Cittadin - aktar ma jkun kbir il-gliegh, aktar tkun
il-kontribuzzjoni. F'dan ir-rigward, anke ¢-cittadin ghandu d-dmir morali li jogghod ghal-
ligi tat-taxxa u ghalhekk kull xorta ta’ evazjoni tat-taxxa hija moralment hazina. Mhux
moralment korrett li wiehed jikkollabora biex ma tithallax il-VAT.



Kieku I-moralita pubblika hija b’sahhitha, kieku la jkollna dagshekk serq u langas
nittollerawh! Hasra li I-kuncett taghna ta’ serq huwa dejjag hafna. Min jassenti ruhu
minn fuq ix-xoghol ikun qieghed jisraq. Okkupazzjoni ta’ art pubblika mill-privat hija
serq.

II-moralita pubblika tirrigwarda mhux biss lill-uffic¢jali pubblici imma wkoll lill-istess
istituzzjonijiet. Interessanti li wiehed jistagsi x'tip ta’ moralita hija segwita fl-
istituzzjonijiet bankariji, fil-media, fl-isptarijiet u fl-ghaqgdiet sportivi.”




